
O PLAN DE LECTURA DESDE A BIBLIOTECA:

A “HORA DE LECTURA”
O centro, por motivos organizativos e de transporte, ten dividido o horario da ESO en trinta e tres horas semanais, en vez das trinta e dúas que corresponderían a esta etapa. A “hora 33” ten tido diferentes contidos, sempre relacionados con materias concretas, pero desde a entrada do centro no PLAMBE dedícase á lectura, con diferentes focaxes (en función do profesorado que a asome ou do nivel na que se imparte) e resultados. Co fin de mellorar a experiencia de cursos pasados e partindo do traballo realizado co alumnado, das súas dificultades e suxestións, así como dos informes do profesorado que a imparte, establecemos unhas directrices para o seu desenvolvemento.
	PROFESORADO 
	


O profesorado con dedicación á HORA DE LECTURA debería seleccionarse entre aqueles que manifesten interese na formación lectora, que se ofrezan voluntariamente e que asuman o compromiso do centro coa lectura, non sendo imprescindíbel que pertenzan a departamentos de humanidades.
	ESPAZO 
	


Recomendamos que a HORA DE LECTURA se imparta preferentemente na biblioteca, aspecto que se deberá ter en conta á hora da confección dos horarios. As razóns son:
· procurar familiarizar ao alumnado coa biblioteca e coas normas de comportamento neste espacio singular.
· facilitar a formación de usuarios.
· dispoñer de cantos recursos relacionados coa lectura fornece o centro: postos de Internet, proxector de cine e fondo bibliográfico.

	ESTRUTURA DA HORA 
	


Ao longo da traxectoria da HORA DE LECTURA foise definindo un esquema de traballo que ten dado certos resultados, aínda que, naturalmente, é susceptíbel de ser modificado e mellorado. Suxerimos que o profesorado que a imparta combine as seguintes opcións:

· Programación que fornece a biblioteca e que se articula arredor do binomio CINE E LITERATURA; textos literarios e fílmicos sobre os que se realizan unha serie de actividades que implican o adestramento nas competencias básicas (comprensividade, manexo de Internet, capacidade para a reflexión e o debate...)

· Lectura de libre elección polo alumnado, previo traballo de orientación e selección de textos, o que implica que o profesorado deberá apoiar aquelas suxestións do alumnado que xa ten experiencia lectora e  intentará dar satisfacción ás demandas de todos, tendo en conta os gustos, os temas de interese, etc. Nesta opción, cada alumno escollerá as súas lecturas.
· Clube de lectura, no que se realizará unha posta en común para a selección das lecturas e, a partir de aí, o intercambio de experiencias entre as que se poderían contar a confección e participación en foros de lectura na web, encontros con escritores, mesas redondas ou debates sobre temas, xéneros ou autores...
	SUXESTIÓNS METODOLÓXICAS 
	


1. É fundamental darlle protagonismo aos lectores e lectoras. Cando eles nos fan algunha suxestión sobre unha lectura debemos en conta e razoar a súa admisión ou rexeitamento.
2. Cada alumno e alumna ten o seu nivel de partida, os seus gustos e os seus intereses; dentro da dificultade que supón a diversificación, hai que intentar fomentala.

3. Non se debe pontificar sobre gustos literarios; aos doce, trece ou dezaoito anos ler é bo. Debemos reforzar as condutas lectoras; se un rapaz ou unha rapaza di que le unha revista musical ou de deportes, á marxe do que opinemos sobre a calidade do medio louvaremos o interese que o achegou a el, indicarémoslle os enderezos electrónicos onde pode atopar máis información sobre o asunto e procuraremos que lea algo “diferente” aínda que emparentado co asunto.

4. As lecturas propostas non son un obxectivo en si mesmas; consideramos que é máis importante achegar ao texto, perderlle o medo, interesar sobre un tema do que acadar un dubidoso obxectivo en relación cunha lectura concreta (os textos da nosa suxestión deben ser “pretextos”, é dicir, textos que sexan a antesala de novos textos). 

5. Ao programa que suxerimos podería asociárselle unha serie de actividades de investigación que leven a completar a información sobre o tema do libro con calas noutros libros da biblioteca, noutras películas, sitios web, etc. Hai que procurar que esas calas estean auxiliadas polo profesor ou profesora, pero nelas o alumnado deber ser o máis autónomo posíbel. 

6. Cando sexa o profesorado o que faga a proposta do texto, non debe ofrecer unha fotocopia ou un título “a pelo”; é necesario crear a necesidade de saber, a curiosidade polo tema, polo argumento, polo autor e non debemos ter escrúpulos: calquera elemento da experiencia previa do alumno pode servir de engado (unha película que viron, algo que lles pasou unha vez, o que leron no xornal, o que lles contaron na rúa, o que estudaron na aula...)

7. Un factor fundamental cando falamos de experiencias lectoras e de libros é o do noso propio entusiasmo cara os textos propostos que, indefectiblemente, se transmite ao alumnado. Dentro do que sabemos que é axeitado para o grupo, é importante que os textos nos gusten tamén a nós.

	CINE E LITERATURA 

PROGRAMACIÓN FORNECIDA POLA BIBLIOTECA 
	


	CINE E LITERATURA 1º E 2º ESO

	1. CONTANDO CONTOS:

	· Microrrelatos

· Fábulas (“Textos do Poleiro”)

· Shrek 

· Relatos infantiles:

· La Sirenita

· El soldadito de plomo

· Tradición oral

· El bosque animado

	2. RELATOS DE AVENTURAS

	· Verne, Stevenson, Conan Doyle
· La isla del tesoro 

· Piratas del Caribe

· Un mundo perdido

	3. OS SUPEHEROES

	· Batman

· Mortadelo y Filemón

· Astérix


	CINE E LITERATURA 3º E 4º ESO

	1. CONTANDO CONTOS:

	· Microrrelatos

· Fábulas (“Textos do Poleiro”)

· Shrek 

· Relatos infantiles:

· La Sirenita

· El soldadito de plomo

· Caperucita

· Tradición oral

· Relatos contemporáneos que inspiran películas

· La lengua de las mariposas

· Los girasoles ciegos

	2. RELATOS DE AMOR

	· Poemas Neruda e Celso Emilio

· El Cartero y Pablo Neruda

· Canciones: Pablo Milanés y Bruce Springsteen

· Cyrano

· Tienes un e-mail

	3. UNHA DE MEDO

	· Edgar Alán Poe

· Frankenstein

· Drácula

· Los Otros


	VALORACIÓN DA HORA DE LECTURA NAS CUALIFICACIÓNS DO ALUMNADO


A participación e rendemento do alumnado na Hora de Lectura poden erixirse en criterio de avaliación nas materias da área de linguas, se o profesorado así o decide e se os proxectos didácticos respectivos o recollen, podendo requirir do profesorado que dirixe a Hora os informes pertinentes a ese efecto.

